
ᐃᑲᔪᖅᑕᐅᔪᑉ ᐊᐅᓪᓚᕆᐊᖃᕐᓂᖓᓄᑦ ᐊᖏᖅᑕᐅᔾᔪᑎᖏᑦ 

 ᐃᓚᖓ ᓇᒻᒪ: 3  
 

1.00 ᓯᕗᓪᓕᖅᐹᖅ 
 
ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᑦ ᐊᐅᓪᓚᕐᓂᕐᒧᑦ ᐱᓕᕆᐊᕆᔭᖓ ᑲᓱᖅᓯᒪᓂᖃᑦᑎᐊᕋᓱᐊᖅᑐᑦ 
ᐃᓕᖅᑯᓯᖏᓐᓄᑦ ᓇᒻᒪᒋᐊᖅᑐᓂᒃ ᑐᔪᕐᒥᕕᐅᔪᓂᒃ, ᐋᓐᓂᐊᕐᕕᐅᔪᓂᒃ ᑭᓱᑐᐃᓐᓇᕐᒧᓪᓗ ᑐᓵᔨᖃᖅᑎᑦᑎᓂᕐᒧᑦ ᑕᒪᒃᑯᐊ 
ᓄᓇᕗᒻᒥᐅᑕᐅᔪᑦ ᐱᔨᑦᓯᖅᑕᐅᑦᑎᐊᕈᓐᓇᖁᓪᓗᒋ ᐊᐅᓪᓚᖅᓯᒪᓪᓗᑎᒃ ᐃᑲᔪᖅᑕᐅᓇᓱᐊᖅᑎᓪᓗᒋᑦ. ᑕᒪᓐᓇ ᐱᔪᓐᓇᖅᑎᑦᑎᕗᖅ 
ᐃᓐᓇᒻᒪᕆᐅᔪᓂᒃ, ᖃᓪᓗᓇᐅᔭᕈᓐᓇᖏᑦᑐᓂᒃ ᐃᓄᓐᓂᒃ ᐊᒻᒪ ᐅᕕᒃᑲᐅᔪᓂᒃ ᐃᓐᓇᐅᔪᓂᒃ ᐊᐅᓪᓚᕈᓐᓇᕐᓂᐊᕐᓗᑎᒃ 
ᐊᐃᒃᐊᖃᓐᖏᓪᓗᑎᒃ ᐊᔪᕐᓇᓐᖏᒐᐃᑉᐸᑦ. ᑲᒪᔨᐅᔪᖅ ᓇᓗᓇᐃᖅᓯᒐᔭᖅᑐᖅ ᖃᓄᐃᖁᔭᒥᓂᒃ ᑕᐃᓐᓇ ᐃᑲᔪᖅᑕᐅᔭᕆᐊᖃᖅᑐᖅ 
ᐊᐅᓪᓚᕆᐊᖃᖅᐸᑦ ᐊᐃᒃᐸᖃᕐᓗᑎᒃ ᒪᓕᑉᒐᐊᑦ ᐊᐃᒃᐸᖃᕈᓐᓇᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ ᓇᓗᓇᐃᖅᑕᐅᓯᒪᔪᓂ ᐊᑖᓂ 
(ᐱᖃᓯᐅᑎᓐᖏᓪᓗᒋᑦ ᑐᐊᕕᕐᓇᑐᒃᑯᑦ ᐊᐅᓪᓚᕐᓂᐅᔪᑦ). ᐃᓄᓕᕆᔨᒃᑯᑎᒍᑦ ᐊᐅᓪᓚᕐᓂᕐᒧᑦ, ᐊᐃᒃᐸᕆᔭᐅᓂᐊᖅᑐᑦ ᓯᕗᓂᐊᒍᑦ 
ᐊᖏᖅᑕᐅᓯᒪᕙᑦᑐᑦ. 
  
2.00 ᒪᓕᒃᑕᐅᔭᕆᐊᓖᑦ ᐊᖏᖅᑕᐅᓯᒪᔪᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ ᐊᐃᒃᐸᕆᔭᐅᓂᐊᖅᑐᓄᑦ 
 

ᐃᑲᔪᖅᑕᐅᔭᕆᐊᖃᖅᑐᒧᑦ ᐊᐃᒃᐸᕆᔭᐅᔪᖅ ᐊᖏᖅᑕᐅᔪᓐᓇᖅᑐᖅ ᐃᒪᐃᒃᐸᑦ: 
 
(1) ᐱᑕᖃᕆᐊᖃᖅᐸᑦ ᒪᓕᒐᑎᒍᑦ ᐊᖏᕆᐊᖃᖅᑐᒥᒃ ᐊᖓᔪᖅᑳᖓᓂᒃ ᐅᕝᕙᓗ ᐸᖅᑭᔨᖓᓂᒃ; ᐅᕝᕙᓗ 

(2) ᑕᐃᓐᓇ ᐃᑲᔪᖅᑕᐅᔪᖅ ᐃᓱᒪᒐᒍᑦ ᐅᕝᕙᓗ ᑎᒥᖓᒍᑦ ᐊᑲᕐᕆᖏᔾᔪᑎᖃᖅᐸᑦ ᓇᒧᓐᖓᕈᓐᓇᖏᑉᐸᑦ 
ᐃᑲᔪᖅᑎᖃᓐᖏᓪᓗᓂ; ᐅᕝᕙᓗ 

(3) ᐅᖃᐅᓯᖃᑎᒌᓐᖏᓐᓂ ᐊᕝᕕᐊᕈᑕᐅᑉᐸᑦ ᑲᒪᒋᔭᐅᔭᕆᐊᖃᕋᓗᐊᖅᑎᓪᓗᒋᑦ ᐋᓐᓂᐊᕐᕕᒻᒥ ᐅᕝᕙᓗ 
ᐃᓄᓕᕆᔨᒃᑯᓐᓂᑦ ᐊᒻᒪ ᑐᓵᔨᖃᓐᖏᑉᐸᑕ ᐊᖏᖅᑕᐅᓯᒪᔪᒥ ᐃᓪᓗᒥ ᐃᑲᔪᖅᑕᐅᕕᐅᓂᐊᖅᑐᒥ; ᐅᕝᕙᓗ 

(4) ᑕᐃᓐᓇ ᐃᑲᔪᖅᑕᐅᔪᖅ ᐃᓄᒃᑎᑐᐃᓐᓇᖅ ᐅᖃᕈᓐᓇᖅᐸᑦ ᐃᓐᓇᒻᒪᕆᐅᓗᓂ, ᐅᑭᐅᖃᖅᐸᑦ 60 ᐅᖓᑖᓂ, 
ᑭᓯᐊᓂ ᑕᐃᓐᓇ ᐃᑲᔪᖅᑕᐅᔪᖅ ᓇᓗᓇᐃᖅᓯᑉᐸᑦ ᐊᐃᒃᐸᖃᕆᐊᖃᓐᖏᓐᓂᕋᕐᓗᓂ (ᐱᒋᐊᖅᑐᖅ ᐄᐳᕈᓪ 1, 
2008); 

(5) ᑕᐃᓐᓇ ᐊᐃᒃᐸᖃᖅᑐᖅ ᐃᓚᒋᔭᐅᓂᐊᖅᐸᑦ ᐃᑲᔪᖅᑕᐅᔫᑉ ᐃᑲᔪᖅᑕᐅᓂᖓᓄᑦ ᐊᒻᒪ 
ᐅᖃᐅᔾᔭᐅᔭᕆᐊᖃᖅᐸᑦ ᖃᓄᐃᒋᐊᖃᕐᓂᖏᓐᓂᒃ ᐊᒻᒪ ᒪᓕᒃᑕᐅᔭᕆᐊᖃᓪᓚᕆᑦᑐᓂᒃ ᐊᖏᕋᖏᓐᓂ 
ᐋᓐᓂᐊᕐᓂᕐᒧᑦ/ᕿᑐᕐᖓᖃᕐᓂᕐᒧᑦ ᐃᓕᖅᑯᓯᐅᖃᑦᑕᕐᓂᐊᖅᑐᓂᒃ ᐃᑲᔪᖅᑕᐅᔭᕆᐊᖃᖅᑐᑐᐊᒧᑦ 
ᑐᓂᔭᐅᔪᓐᓇᖏᑦᑐᓂᒃ; ᐅᕝᕙᓗ 

(6) ᑕᐃᓐᓇ ᐃᑲᔪᖅᑕᐅᔪᖅ ᐋᓐᓂᐊᓗᐊᒧᑦ ᐊᔪᖅᐸᑦ. 

 
ᖃᐅᔨᒪᒋᐊᓕᒃ: ᐊᑕᐅᓯᐅᓐᖏᑦᑐᒥᒃ ᐊᐃᒃᐸᖃᖅᑎᑕᐅᔪᖃᓲᖑᒻᒥᔪᖅ ᐋᓐᓂᐊᕐᕕᓕᐊᖅᑐᒧᑦ ᖃᑯᑎᒃᑯᐊᓗᒃ 

ᑭᓯᐊᓂ ᑕᐃᓐᓇ ᐃᑲᔪᖅᑎᐅᔪᖅ ᐃᑲᔪᖅᑐᐃᑉᐸᑦ ᑐᒃᓯᕋᖅᑕᐅᔪᒥᒃ ᐊᒻᒪ ᐊᖏᖅᑕᐅᑉᐸᑦ ᒥᓂᔅᑕᐅᑉ 
ᑐᖏᓕᐊᓄᑦ (ᑎᓕᓯᒪᔭᖓᓄᓪᓘᓐᓃᑦ). 

   
ᖃᐅᔨᒪᒋᐊᓕᒃ: ᐊᑕᐅᓯᖅ ᐃᓐᓇᖅ ᐊᐃᒃᐸᕆᔭᐅᔪᓐᓇᖅᑐᖅ ᐊᒥᓱᑲᓪᓚᐅᔪᓄᑦ ᓱᕈᓯᕐᓄᑦ 

ᑕᐃᒪᐃᑦᑕᕆᐊᖃᖅᐸᑦ (ᓲᕐᓗ ᐊᐅᓪᓚᖅᑎᑕᐅᔪᓄᑦ ᑭᒍᑎᓕᕆᔭᐅᔭᖅᑐᖅᑐᓄᑦ) ᒪᓕᒃᑲᔭᖅᑐᖅ ᑕᐃᒃᑯᐊ 
ᐊᖏᕋᓗᐊᕐᒪᖔᑕ ᐊᖓᔪᖅᑳᖏᑦ ᐅᕝᕙᓗ ᐸᖅᑭᔨᖏᑦ. 

 
ᐊᐅᓚᑦᑎᔨᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓗ ᐅᕝᕙᓗ ᑎᓕᓯᒪᔭᖏᑦ, ᐊᖏᕈᓐᓇᕐᒥᔪᑦ 
ᐊᐃᒃᐸᕆᔭᐅᓂᐊᖅᑐᒥᒃ ᐊᔾᔨᐅᖏᑦᑐᓂᒃ ᐱᔨᑦᑎᕈᑕᐅᕙᑦᑐᓂᒃ ᐃᓄᓕᕆᔨᒃᑯᓐᓄᑦ ᐃᒪᐃᑉᐸᑦ: 

ᐃᑲᔪᖅᑕᐅᔪᑉ ᐊᐅᓪᓚᕆᐊᖃᕐᓂᖓᓄᑦ ᐊᖏᖅᑕᐅᔾᔪᑎᖏᑦ 

 ᐃᓚᖓ ᓇᒻᒪ: 3  
 

 
(1) ᓱᕈᓯᖅ ᐊᖏᕐᕋᕆᔭᐅᔪᒦᑉᐸᑦ ᐊᐅᓪᓚᖅᐸᑦ ᐅᐸᒃᓯᓗᑎᒃ ᐃᓚᒥᓂᒃ ᐅᕝᕙᓗ ᐸᖅᑭᔨᒥᓂᒃ. 

(2) ᑕᐃᓐᓇ ᐃᑲᔪᖅᑕᐅᔪᖅ ᐃᑲᔪᖅᑕᐅᓇᓱᐊᖅᐸᑦ ᐊᒻᒪ ᐃᑲᔪᖅᑕᐅᔭᕆᐊᖃᖅᐸᑦ ᐊᐅᓪᓚᖅᑎᓪᓗᒍ. 

(3) ᐃᑲᔪᖅᑕᐅᔪᖅ ᐊᕐᕌᒍᑭᓗᐊᖅᐸᑦ 

(4) ᑕᐃᒃᑯᐊ ᐊᖓᔪᖅᑳᕆᔭᐅᔪᑦ ᐅᐸᒃᓯᓗᑎᒃ ᕿᑐᕐᖓᒥᓂᒃ ᓇᒃᓴᕐᓗᑎᒃ. 

ᖃᐅᔨᒪᒋᐊᓕᒃ: ᐃᓐᓇᐅᔪᑦ ᐊᖏᕐᕋᕆᔭᐅᔪᓂ ᐱᓯᒪᔭᐅᔪᑦ ᐊᔪᓐᖏᑎᑕᐅᔪᑦ ᐊᑕᐅᓯᕐᒧᑦ ᐊᑭᓕᖅᑕᐅᓯᒪᔪᑦ 
ᐃᓚᒋᔭᖓᓄᑦ/ᐸᖅᑭᔨᖓᓄᑦ ᐅᐸᑦᑕᐅᔪᓐᓇᕐᓗᑎᒃ ᐊᕐᕌᒍᒥ ᐊᑕᐅᓯᕐᒥ, ᐊᖏᖅᑕᐅᓯᒪᒃᐸᑦ ᑲᒪᔨᐅᔪᒧᑦ. 
ᑕᐃᓐᓇ ᐃᓐᓇᐅᔪᖅ ᑲᒪᒋᔭᐅᑉᐸᑦ ᐃᓄᓕᕆᔨᒃᑯᓐᓂᑦ ᐊᐅᓪᓚᓐᖏᑉᐸᑦ, ᑭᓯᐊᓂᓕ ᐅᐸᑦᑕᐅᓂᐊᕈᓂ 
ᐃᓚᒋᔭᖓᓄᑦ/ᐸᑭᔨᖓᓄᑦ, ᒪᕐᕈᐃᓐᓇᐅᔪᓐᓇᖅᑐᑦ ᐃᓚᒋᔭᖏᑦ/ᐸᖅᑭᔨᖏᒃ. ᐊᐃᒃᐸᖃᕈᒪᓂᕐᒧᑦ 
ᐊᖏᖅᑕᐅᔪᓐᓇᖅᑐᑦ ᑕᐃᒃᑯᐊ ᐃᑲᔪᖅᑕᐅᔪᑦ ᐅᕝᕙᓗ ᐃᓚᒋᔭᖏᑦ, ᒪᓕᓪᓗᒋᑦ ᐊᖏᖅᑕᐅᓯᒪᔪᒃ 
ᒪᓕᒃᑕᐅᔭᕆᐊᖃᖅᑐᑦ ᐊᐃᒃᐸᖃᖅᑎᑕᐅᓂᐊᕐᓗᑎᒃ. 

 
ᖃᐅᔨᒪᒋᐊᓕᒃ: ᓱᕈᓰᑦ ᐊᖏᕐᕋᕆᔭᐅᔪᓂ ᐱᓯᒪᔭᐅᔪᑦ ᐊᔪᓐᖏᑦᑐᑦ ᒪᕐᕈᐊᑎᕐᓗᑎᒃ ᐊᑭᓕᖅᑕᐅᓗᑎᒃ 

ᐊᕐᕌᒍᒥ ᐊᑕᐅᓯᕐᒥ, ᐊᖏᖅᑕᐅᑉᐸᑦ ᑲᒪᔨᒧᑦ. ᑕᐃᓐᓇ ᓱᕈᓯᖅ ᐊᖏᕐᕋᕆᔭᐅᔪᒦᑉᐸᑦ 
ᐊᐅᓪᓚᕐᓂᐊᖏᑉᐸᑦ, ᑭᓯᐊᓂᓕ ᐅᐸᑦᑕᐅᓂᐊᕈᓂ ᐃᓚᒋᔭᖏᓐᓄᑦ, ᒪᕐᕈᐃᓐᓇᐅᔪᓐᓇᖅᑐᑦ 
ᐃᓚᒋᔭᖏᑦ/ᐸᖅᑭᔨᖏᑦ. ᐊᐃᒃᐸᖃᕈᒪᓂᕐᒧᑦ ᐊᖏᖅᑕᐅᔪᓐᓇᖅᑐᑦ ᑕᐃᒃᑯᐊ ᐃᑲᔪᖅᑕᐅᔪᑦ ᐅᕝᕙᓗ 
ᐃᓚᒋᔭᖏᑦ, ᒪᓕᓪᓗᒋᑦ ᐊᖏᖅᑕᐅᓯᒪᔪᒃ ᒪᓕᒃᑕᐅᔭᕆᐊᖃᖅᑐᑦ ᐊᐃᒃᐸᖃᖅᑎᑕᐅᓂᐊᕐᓗᑎᒃ. 

 
ᖃᐅᔨᒪᒋᐊᓕᒃ: ᐃᓄᓕᕆᔨᒃᑯᓐᓄᑦ ᑲᒪᔨᐅᔪᑦ ᐅᖃᐅᔾᔭᐅᖄᕆᐊᖃᖅᑐᑦ ᑐᑭᖏᑦ ᓇᓗᓇᐃᔭᖅᑕᐅᑎᓪᓗᒋᑦ 

ᐊᐃᒃᐸᖃᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᑦ ᑐᕌᖓᔪᑦ ᐃᓄᓕᕆᔨᒃᑯᓐᓄᑦ. 
 

3.0 ᐱᖃᓯᐅᔾᔭᐅᖏᑦᑐᑦ 
 

ᐃᑲᔪᖅᑕᐅᔪᓄᑦ ᐊᐃᒃᐸᕆᔭᐅᔪᑦ ᐊᖏᖅᑕᐅᔾᔮᖏᑦᑐᑦ ᐊᓯᖏᓐᓄᑦ ᐊᐅᓪᓚᕐᓂᕐᒧᑦ, ᐅᑯᐊ ᐱᖃᓯᐅᑎᓗᒋᑦ: 
 
(1) ᖁᓚᕐᓇᖅᑐᖃᓕᖅᑎᓪᓗᒍ ᐃᓅᔪᓐᓃᖅᑐᖃᖅᑎᓪᓗᒍ (ᐱᖃᓯᐅᑎᓐᖏᑦᑐᑦ ᐃᓄᓕᕆᔨᒃᑯᓐᓂᑦ 

ᐱᔨᑦᑎᕈᑕᐅᔪᑦ). 

(2) ᐊᐅᓪᓚᕐᓂᖅ ᐊᖏᖅᑕᐅᓯᒪᓐᖏᑦᑐᓄᑦ ᐃᓪᓗᓄᑦ. 
 

ᑐᑭᓯᒋᐊᒃᑲᓐᓂᕈᒪᒍᕕᑦ ᐃᑲᔪᖅᑕᐅᔭᕆᐊᖃᖅᑐᓄᑦ ᐊᐅᓪᓚᓂᐊᖅᑐᓄᑦ ᐊᖏᖅᑕᐅᓂᐅᔪᓄᑦ ᐃᓄᐃᑦ ᐅᖃᕈᓐᓇᖅᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐅᕙᓂ: 
 
Department of Health and Social Services 
Health Insurance Programs 
P.O. Bag 003 Rankin Inlet 
 
ᐊᑭᖃᓐᖏᑦᑐᖅ ᐅᖄᓚᐅᑦ 1-800-661-0833 
ᓱᑲᑦᑐᒃᑯᑦ   1-800-645-8092 
ᖃᕋᓴᐅᔭᒃᑯᑦ  nhip@gov.nu.ca 
 


